
Bhagavatipadyapushpanjalistotra Mahishasuramardini Stotra

భగవతీపద్యపుష్పాంజలిస్తోత్రం  అథవా మహిషాసురమర్దినిస్తోత్రమ్ 

శ్రీ భగవత్యై  నమః ॥
భగవతి భగవత్పదపఙ్కజం భ్రమరభూతసురాసురసేవితమ్  ।
సుజనమానసహంసపరిస్తుతం కమలయాఽమలయా నిభృతం భజే ॥ ౧॥
తే ఉభే అభివన్దేఽహం  విఘ్నేశకులదైవతే  ।
నరనాగాననస్త్వేకో నరసింహ నమోఽస్తుతే ॥౨॥
హరిగురుపదపద్మం శుద్ధపద్మేఽనురాగాద్ -
విగతపరమభాగే సన్నిధాయాదరేణ ।
తదనుచరి కరోమి ప్రీతయే  భక్తిభాజాం
భగవతి పదపద్మే పద్యపుష్పాఞ్జలిం  తే ॥ ౩॥

కేనైతే  రచితాః కుతో న నిహితాః శుమ్భాదయో దుర్మదాః
కేనైతే  తవ పాలితా ఇతి హి తత్ ప్రశ్నే  కిమాచక్ష్మహే ।

బ్రహ్మాద్యా  అపి శంకితాః స్వవిషయే యస్యాః ప్రసాదావధి
ప్రీతా  సా మహిషాసురప్రమథినీ  చ్ఛిన్ద్యాదవద్యాని  మే ॥ ౪॥

పాతు శ్రీస్తు  చతుర్భుజా కిము చతుర్బాహోర్మహౌజాన్భుజాన్
ధత్తేఽష్టాదశధా  హి కారణగుణాః కార్యే గుణారమ్భకాః ।

సత్యం దిక్పతిదన్తిసంఖ్యభుజభృచ్ఛమ్భుః స్వయ్మ్భూః స్వయం
ధామైకప్రతిపత్తయే   కిమథవా పాతుం దశాష్టౌ దిశః ॥ ౫॥

ప్రీత్యాఽష్టాదశసంమితేషు  యుగపద్ద్వీపేషు  దాతుం వరాన్
త్రాతుం  వా భయతో బిభర్షి భగవత్యష్టాదశైతాన్   భుజాన్ ।

యద్వాఽష్టాదశధా  భుజాంస్తు బిభృతః కాలీ సరస్వత్యుభే
మీలిత్వైకమిహానయోః  ప్రథయితుం  సా త్వం రమే రక్ష మామ్ ॥౬॥

ఛన్దః  ॥
అయి గిరినందిని నందితమేదిని విశ్వవినోదిని నందనుతే

భగవతీపద్యపుష్పాంజలిస్తోత్రం  అథవా మహిషాసురమర్దినిస్తోత్రమ్ 

గిరివరవింధ్యశిరోధినివాసిని విష్ణువిలాసిని  జిష్ణునుతే  ।
భగవతి హే శితికణ్ఠకుటుంబిని  భూరికుటుంబిని భూరికృతే
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧॥ ॥ ౭॥
సురవరవర్షిణి  దుర్ధరధర్షిణి   దుర్ముఖమర్షిణి  హర్షరతే
త్రిభువనపోషిణి  శంకరతోషిణి కిల్బిషమోషిణి ఘోషరతే ।
దనుజనిరోషిణి దితిసుతరోషిణి దుర్మదశోషిణి సిన్ధుసుతే
జయ జయ హే మహిషాసురమర్దిని  రమ్యకపర్దిని  శైలసుతే  ॥౨॥ ॥౮॥
అయి జగదంబ మదంబ కదంబవనప్రియవాసిని  హాసరతే
శిఖరిశిరోమణితుఙ్గహిమాలయశ ‍ృంగనిజాలయమధ్యగతే ।
మధుమధురే మధుకైటభగంజిని  కైటభభంజిని  రాసరతే
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౩॥ ॥౯॥
అయి శతఖణ్డవిఖణ్డితరుణ్డవితుణ్డితశుణ్డగజాధిపతే    
రిపుగజగణ్డవిదారణచణ్డపరాక్రమశుణ్డ    మృగాధిపతే ।
నిజభుజదణ్డనిపాతితఖణ్డవిపాతితముణ్డభటాధిపతే  
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౪॥ ॥ ౧౦॥
అయి రణదుర్మదశత్రువధోదితదుర్ధరనిర్జరశక్తిభృతే   
చతురవిచారధురీణమహాశివదూతకృతప్రమథాధిపతే  ।
దురితదురీహదురాశయదుర్మతిదానవదూతకృతాంతమతే
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౫॥ ॥ ౧౧॥
అయి శరణాగతవైరివధూవరవీరవరాభయదాయకరే
త్రిభువనమస్తకశూలవిరోధిశిరోధికృతామలశూలకరే  ।
దుమిదుమితామరదుందుభినాదమహోముఖరీకృతతిగ్మకరే
జయ జయ హే మహిషాసురమర్దిని  రమ్యకపర్దిని  శైలసుతే  ॥౬॥ ॥ ౧౨॥
అయి నిజహుఁకృతిమాత్రనిరాకృతధూమ్రవిలోచనధూమ్రశతే  
సమరవిశోషితశోణితబీజసముద్భవశోణితబీజలతే ।
శివశివ శుంభనిశుంభమహాహవతర్పితభూతపిశాచరతే
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౭॥ ॥ ౧౩॥
ధనురనుసంగరణక్షణసంగపరిస్ఫురదంగనటత్కటకే
కనకపిశంగపృషత్కనిషంగరసద్భటశ‍ృంగహతావటుకే ।

భగవతీపద్యపుష్పాంజలిస్తోత్రం  అథవా మహిషాసురమర్దినిస్తోత్రమ్ 

కృతచతురఙ్గబలక్షితిరఙ్గఘటద్బహురఙ్గరటద్బటుకే  
జయ జయ హే మహిషాసురమర్దిని  రమ్యకపర్దిని  శైలసుతే  ॥౮.. .. ౧౪॥
సురలలనాతతథేయితథేయితథాభినయోత్తరనృత్యరతే
హాసవిలాసహులాసమయి ప్రణతార్తజనేఽమితప్రేమభరే   ।
ధిమికిటధిక్కటధికటధిమిధ్వనిఘోరమృదంగనినాదరతే
జయ జయ హే మహిషాసురమర్దిని  రమ్యకపర్దిని  శైలసుతే  ॥౯॥ ॥ ౧౫॥
జయ జయ జప్యజయే జయశబ్దపరస్తుతితత్పరవిశ్వనుతే
ఝణఝణఝిఞ్ఝిమిఝింకృతనూపురసింజితమోహితభూతపతే  ।
నటితనటార్ధనటీనటనాయకనాటితనాట్యసుగానరతే
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౦॥ ॥ ౧౬॥
అయి సుమనఃసుమనః సుమనః సుమనః సుమనోహరకాంతియుతే
శ్రితరజనీరజనీరజనీరజనీరజనీకరవక్త్రవృతే   ।
సునయనవిభ్రమరభ్రమరభ్రమరభ్రమరభ్రమరాధిపతే    
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౧॥ ॥ ౧౭॥
సహితమహాహవమల్లమతల్లికమల్లితరల్లకమల్లరతే    
విరచితవల్లికపల్లికమల్లికఝిల్లికభిల్లికవర్గవృతే       ।
సితకృతఫుల్లిసముల్లసితారుణతల్లజపల్లవసల్లలితే    
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౨॥ ॥ ౧౮॥
అవిరలగణ్డగలన్మదమేదురమత్తమతఙ్గజరాజపతే 
త్రిభువనభూషణభూతకలానిధిరూపపయోనిధిరాజసుతే  ।
అయి సుదతీ జనలాలసమానసమోహనమన్మథరాజసుతే
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౩॥ ॥ ౧౯॥
కమలదలామలకోమలకాంతికలాకలితామలభాలలతే
సకలవిలాసకలానిలయక్రమకేలిచలత్కలహంసకులే  ।
అలికులసఙ్కులకువలయమణ్డలమౌలిమిలద్భకులాలికులే
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౪॥ ॥౨౦॥
కరమురలీరవవీజితకూజితలజ్జితకోకిలమఞ్జుమతే 
మిలితపులిన్దమనోహరగుఞ్జితరఞ్జితశైలనికుఞ్జగతే      ।
నిజగుణభూతమహాశబరీగణసద్గుణసంభృతకేలితలే

variation నిజగణభూతమహాశబరీగణరఙ్గణసమ్భృతకేలిరతే
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౫॥ ॥౨౧॥
కటితటపీతదుకూలవిచిత్రమయూఖతిరస్కృతచంద్రరుచే 
ప్రణతసురాసురమౌలిమణిస్ఫురదంశులసన్నఖచంద్రరుచే   ।
జితకనకాచలమౌలిపదోర్జితనిర్ఝరకుంజరకుంభకుచే 
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౬॥ ॥౨౨॥
విజితసహస్రకరైకసహస్రకరైకసహస్రకరైకనుతే     
కృతసురతారకసఙ్గరతారకసఙ్గరతారకసూనుసుతే   ।
సురథసమాధిసమానసమాధిసమాధిసమాధిసుజాతరతే
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౭॥ ॥౨౩॥
పదకమలం కరుణానిలయే వరివస్యతియోఽనుదినం స శివే
అయి కమలే కమలానిలయే కమలానిలయః స కథం న భవేత్ ।
తవ పదమేవ పరంపదమేవమనుశీలయతో మమ కిం న శివే
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౮॥ ॥౨౪॥
కనకలసత్కలసిన్ధుజలైరనుసిఞ్చినుతే   గుణ రఙ్గభువం
భజతి స కిం న శచీకుచకుంభతటీపరిరంభసుఖానుభవమ్ ।
తవ చరణం శరణం కరవాణి నతామరవాణినివాసి శివం

variation మృడాని సదా మయి దేహి శివం
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౯॥ ॥౨౫॥
తవ విమలేన్దుకులం  వదనేన్దుమలం  సకలం నను కూలయతే
కిము పురుహూతపురీన్దుముఖీసుముఖీభిరసౌ  విముఖీక్రియతే  ।
మమ తు మతం శివనామధనే భవతీ కృపయా కిముత క్రియతే
జయ జయ హే మహిషాసురమర్దిని  రమ్యకపర్దిని  శైలసుతే  ॥౨౦॥ ॥౨౬॥
అయి మయి దీనదయాలుతయా కృపయైవ  త్వయా భవితవ్యముమే
అయి జగతో జననీ కృపయాసి యథాసి తథాఽనుమితాసి రతే ।
యదుచితమత్ర భవత్యురరీకురుతాదురుతాపమపాకురుతే
జయ జయ హే మహిషాసురమర్దిని  రమ్యకపర్దిని  శైలసుతే  ॥౨౧॥ ॥౨౭॥
స్తుతిమితస్తిమితః సుసమాధినా నియమతోఽయమతోఽనుదినం పఠేత్ ।
పరమయా రమయాపి నిషేవ్యతే పరిజనోఽరిజనోఽపి చ తం భజేత్ ॥౨౮॥

భగవతీపద్యపుష్పాంజలిస్తోత్రం  అథవా మహిషాసురమర్దినిస్తోత్రమ్ 

రమయతి కిల కర్షస్తేషు   చిత్తం నరాణామవరజవరయస్మాద్రామకృష్ణః   కవీనామ్ ।
అకృత సుకృతిగమ్యం రమ్యపద్యైకహర్మ్యం  స్తవనమవనహేతుం  ప్రీతయే  విశ్వమాతుః ॥
౨౯॥
ఇన్దురమ్యో  ముహుర్బిన్దురమ్యో  ముహుర్బిన్దురమ్యో  యతః సాఽనవద్యం స్మృతః ।
శ్రీపతేః  సూనూనా కారితోయోఽధునా విశ్వమాతుః పదే పద్యపుష్పాఞ్జలిః  ॥ ౩౦॥
ఇతి శ్రీభగవతీపద్యపుష్పాఞ్జలిస్తోత్రం    సమ్పూర్ణమ్ ॥

The inner numbering of 1 through 21, between 7 and 27 suggests the popular

